
Khulasah
Karya agung para sarjana Islam merupakan antara
sumber dan rujukan utama kepada sebarang kajian
tentang Islam termasuk dalam bidang pendidikan
Islam. Makalah ini  memperkenalkan dan
mengusahakan suntingan ilmiah terhadap satu karya
yang amat bernilai dalam bidang pendidikan Islam,
iaitu sebuah pesanan daripada tokoh ilmuwan Islam
yang terkenal, Imam Abt Hanifah. Kitab yang
diketengahkan dalam artikel ini ialah Wasiyyah Abr
Hanifah i Tilmidhih Yiasuf al-Samtr. Wasiat ini
memuatkan pesanan dan perbincangan tentang adab-
adab yang sepatutnya dilazimi oleh seseorang dalam
kehidupan mereka khasnya para ilmuwan Islam.
Makalah ini dihasilkan bersumberkan empat salinan
manuskrip daripada Perpustakaan British, London,

* Makalah ini merupakan sebahagian daripada hasil projek
penyelidikan penulis yang dibiayai oleh skim geran FRGS (FP024-
2015A) dan juga UMRG (RG481-15HNE).

Suleymaniyyah Kutuphanesi, Istanbul, Universiti
Raja Sa‘tid, Riyadh dan Universiti Islam, Madinah
di samping nukilan daripada al-Muwaffaq al-Makk1
(m.586H) dan al-Kurdari (m.827H) yang turut
dijadikan sumber tambahan. Kajian ini diharapkan
dapat memperkenalkan salah satu karya agung
bidang pendidikan Islam sebagai sumber untuk
menyelesaikan permasalahan adab dan etika dalam
bidang pendidikan Islam masa kini.

Kata kunci: Abi Hanifah, Yusuf bin Khalid al-
Samti, Wasiyyah Abt Hanifah Li Tilmidhihi Yasuf
al-Samat, adab ilmuwan, pendidikan Islam.

Abstract

The great works of Muslim scholars are among the
main resources for any studies on Islam including on
Islamic education. This article presents a critical
edition of one of the great work by Imam Aba
Hanifah on Islamic education entitled Wasiyyah Abr
Hanifah i Tilmidhih Yisuf al-Samti together with an
introduction and Malay translation. The text
contains counsel and essential discussion about the
rules of conduct for Islamic scholars. This edition is
based on four manuscripts, namely the manuscript
of the British Library, London, Suleymaniyyah
Kutuphanesi, Istanbul, King Sa‘dGd University,
Riyad and Islamic University, Madinah. In addition,
the quotation of the text by al-Muwaffaq al-Makki
(d.586H) and al-Kurdari (d.827H) was also
considered and compared in this edition. This study
presents this great work on Islamic education to the
modern reader for the benefit of trying to solve the
current ethical and educational problems.

Keywords: Abia Hanifah, Yasuf bin Khalid al-
Samti, Wasiyyah Abi Hanifah li Tilmidhihi Yasuf al-
Samtt, rules of conduct for Islamic scholar, Islamic
education.

Pendahuluan

Perihal adab dalam proses pendidikan, sama ada
pengajaran mahupun pembelajaran, merupakan suatu
topik yang banyak diberi perhatian oleh sarjana
pendidikan Islam. Mereka menghasilkan pelbagai karya
menjelaskan persoalan ini kerana ia merupakan persoalan
penting bagi para guru dan murid demi menjamin
matlamat pendidikan Islam tercapai dengan sempurna
serta menghindarkan mereka daripada sebarang kesilapan
dalam proses pendidikan.® Ini kerana, antara lain, adab
sebagaimana yang dikemukakan oleh al-Jurjani (m.716H)
merujuk  kepada “pengetahuan/pengenalan tentang
sesuatu yang dengannya akan mencegah seseorang
daripada melakukan pelbagai jenis kesilapan [dalam
bidang yang diceburi]” (ma ‘rifah ma yahtarizu bihi ‘an
jami‘ anwa‘ al-khata’).? Berdasarkan maksud ini, adab
dalam konteks pendidikan Islam menyediakan satu
pengetahuan dan amalan yang mampu mencegah para
ilmuwan daripada tersalah atau tersasar daripada
matlamat sebenar pendidikan Islam.

Kepentingan dan perhatian terhadap persoalan adab
ini juga dapat dilihat dalam karya-karya sarjana Islam
yang awal seperti karya Imam Aba Hanifah. Justeru,
makalah ini akan membincangkan adab para ilmuwan
berdasarkan pemikiran Imam Abta Hanifah dalam salah
satu karyanya bertajuk, Wasiyyah Abi Hanifah i
Tilmidhih Yisuf al-Samti. Perbincangan mengenai adab
ilmuwan ini amat penting diketengahkan kerana, selain

! Yahya Hasan ‘Ali Murad, Adab al-‘Alim wa al-Muta ‘allim ‘inda al-
Mufakkirin al-Muslimin (Beirut: Dar al-Kutub al-‘Tlmiyyah, 2003),
30-4; Sebastian Gunther, Ideas, Images, and the Methods of
Portrayal: Insights into Classical Arabic Literature and Islam,
(Leiden: Brill, 2005), 90-1.

2 <Alf bin Muhammad bin ‘Alf al-Jurjani, al-Ta ifat, ed. Muhammad
Basal ‘Uyan al-Sawd (Beirut: Dar al-Kutub al-‘Ilmiyyah, 2000),
19.

dari al-Attas,® hal ini kurang mendapat perhatian para
ilmuwan sekarang dan ini secara langsung telah
menyebabkan timbulnya pelbagai isu berkait etika dan
akhlak para ilmuwan dan penuntut ilmu. la juga penting
demi memperjelaskan hakikat adab yang sebenar dalam
pendidikan sebagaimana yang digariskan oleh para tokoh
pemikir pendidikan Islam terdahulu agar dapat dilazimi
oleh para ilmuwan dan juga penuntut ilmu.

Pengenalan Ringkas Yusuf bin Khalid Al-Samti
Sebelum dikemukakan perbincangan lanjut tentang teks
dan kandungannya, dikemukakan pengenalan ringkas
Yusuf bin Khalid al-Samti yang mana wasiat Abi
Hanifah dikemukakan kepadanya. Manakala pengenalan
tentang Imam Abi Hanifah, ia dilihat tidak perlu
dikemukakan dalam makalah ini memandangkan ianya
telah kami kemukakan dalam beberapa penulisan
sebelum ini.*

% Syed Muhammad Naquib al-Attas antara sarjana kontemporari yang
banyak membincangkan tentang perihal adab dan gagasan fa’dib
sebagai asas dan konsep kepada faham pendidikan Islam. Lihat,
Syed Muhammad Naquib al-Attas, The Concept of Education in
Islam: A Framework for An Islamic Philosophy of Education
(Kuala Lumpur: ISTAC, 1999); Wan Mohd Nor Wan Daud, The
Educational Philosophy and Practice of Syed Muhammad Naquib
al-Attas: An Exposition of The Original Concept of Islamization
(Kuala Lumpur: ISTAC, 1998); Mohd Zaidi Ismail & Wan Suhaimi
Wan Abdullah ed., Adab dan Peradaban: Karya Pengi tirafan
untuk Syed Muhammad Naquib al-Attas (Selangor: MPH Group
Publishing Sdn Bhd, 2012).

* Biografi Imam Abii Hanifah beserta pelbagai rujukan berkaitan sama
ada karangan sarjana Islam terdahulu mahupun sekarang telah
dikemukakan oleh penulis dalam beberapa makalah yang
diterbitkan sebelum ini. Oleh itu, dalam makalah ini penulis hanya
menyatakan latar belakang Yasuf al-Samti sahaja. Untuk maklumat
lanjut lihat, Mohd Anuar Mamat & Wan Suhaimi Wan Abdullah,
“Tujuan Pendidikan dan Kaedah Pengajaran Abu Hanifah dalam
Kitab al-‘Alim wa al-Muta‘allim”, AFKAR 11 (2010), 129-166;
Mohd Anuar Mamat, “Meningkatkan Kualiti Amalan sebagai
Tujuan Pendidikan Abti Hanifah: Suatu Analisis Perbandingan”,

Yiusuf al-SamtT ialah Yasuf bin Khalid al-SamtT al-
BasrT atau Yisuf bin Khalid bin ‘Umayr atau ‘Umar al-
Samti, mawla Sakhr bin Sahl bin Sakhr al-Laythi.’ Beliau
dikenali dengan beberapa gelaran yang lain, antaranya
Abili Khalid al-Samti, Abii Khalid al-Basri atau juga
disebut sebagai al-Faqih sahaja.® Perkataan al-Samt yang
bermaksud perwatakan yang baik’ dinisbahkan kepada
Yasuf bin Khalid kerana keelokan perwatakan dan
keperibadian yang ditunjukkan oleh beliau.® Di samping
itu, al-Tahawi menjelaskan bahawa Imam al-Shafi‘l
pernah mengatakan bahawa Yasuf bin Khalid ini
merupakan seorang yang baik dan terpilih (min al-khiyar)

Jurnal Usuluddin 37 (2013), 1-32; Mohd Anuar Mamat & Wan
Suhaimi Wan Abdullah, “Adab-adab Guru menurut Imam Abu
Hanifah: Kajian terhadap Wasiyyah Abi Hanifah Ii AbT Yisuf”,
TAFHIM 7 (2014), 97-130; Mohd Anuar Mamat, Pemikiran
Pendidikan Imam Abii Hanifah: al-‘Alim wa al-Muta ‘allim (Kuala
Lumpur: CASIS-HAKIM, 2016), 17-57.

® Lihat, Muhammad bin Hibban, Kitab al-Majrihin, ed. Mahmud
Ibrahim Zayid (Halab: Dar al-Wa‘yi, 1976), 3: 131; ‘Abd Allah bin
‘Adi al-Jurjani, al-Kamil fi Du‘afd’ al-Rijal, ed. Suhayl Zakkar
(Beirut: Dar al-Fikr, 1988), 159; Husayn bin ‘Ali al-Saymari,
Akhbar Abi Hanifah wa Ashabih (t.t.p: ‘Alam al-Kutub, 1985), 157;
‘Abd al-Karim bin Muhammad al-Sama‘ani, al-Ansab, ed.
Muhammad ‘Abd al-Qadir ‘Ata (Beirut: Dar al-Kutub al-‘Timiyyah,
1998), 3: 318; Muhammad bin Ahmad bin ‘Uthman bin Qaymaz al-
Dhahabi, Tarikh al-Islam wa Wafayat al-Mashahir wa al-A ‘lam,
ed. Mustafa ‘Abd al-Qadir ‘Ata (Beirut: Dar al-Kutub al-‘Tlmiyyah,
2005), 5: 166; <“Abu al-Wafa al-Qurashi, al-Jawahir al-Mudiyyah,
3: 626; ‘Ali Jalabi bin Amr Allah lbn Hanna’i, Tabagat al-
Hanafiyyah, ed. Sufyan ‘Aish & Firas bin Khalil (Jordon: Dar Ibn
al-Jawzi, 2003), 114; Jamal al-Din Yasuf al-Mizzi, Tahdhib al-
Kamal fi Asma’ al-Rijal, ed. Bashshar ‘Awwad Ma‘raf (Beirut:
Mu’assasah al-Risalah, 1994), 32: 421.

® Ibid.

" Osman Hj. Khalid et.al., Kamus Besar Arab-Melayu Dewan (Kuala
Lumpur: Dewan Bahasa dan Pustaka, 2006), 1176.

8 Al-Sama‘ani, al-Ans@b, 3: 318; al-Mizzi, Tahdhib al-Kamal, 32:
423.

dalam kalangan murid Imam Aba Hanifah.® Beliau
berasal daripada Basrah dan kemudiannya bermusafir ke
Kufah untuk belajar dengan Imam Abi Hanifah.™

Yisuf bin Khalid al-Samtt merupakan salah seorang
murid Imam Abu Hanifah yang selalu mengikuti
pengajaran beliau dan dikatakan beliau merupakan antara
murid yang paling lama melazimi halagah Imam Abu
Hanifah (kana kathir al-suhbah li Abt Hanifah). Beliau
banyak meriwayatkan ilmu daripada Imam Aba Hanifah
(kathir al-akhdhi ‘anh) dan menyampaikannya kepada
para pelajar di Basrah dan Iraq."* Yasuf bin Khalid al-
Samt1 juga diiktiraf sebagai murid Imam Abiu Hanifah
yang mendalam ilmunya (bari‘a) dan pelajar yang bijak
dalam kalangan murid beliau (min nujaba’ ashabih),*
khasnya dalam bidang figh sehingga beliau diakui
sebagai salah seorang ahli figh (fugaha’) pada
zamannya.”* Namun dalam disiplin ilmu yang lain
terutamanya berkenaan dengan hadith beliau tidak begitu
mahir sehingga beberapa tokoh hadith menganggapnya
sebagai lemah (da ‘i) dalam periwayatan hadith.**

Selain Imam Abtu Hanifah, khasnya sebelum beliau
datang ke Kufah, Yasuf bin Khalid al-Samti pernah
mendalami ilmu dan meriwayatkan pendapat daripada

® Abi al-Wafa al-Qurashi, al-Jawahir al-Mudiyyah, 3: 627; lbn
Hanna’1, Tabagat al-Hanafiyyah, 114.

% Muhammad bin Hibban, Kitab al-Majriihin, 3: 131; al-Jurjani, al-
Kamil fi Du‘afa’ al-Rijal, 159; al-Kurdari, Mandagqib Abi Hanifah
(Beirut: Dar al-Kitab al-‘Arabi, 1981), 492; al-Sama‘ani, al-Ansab,
3:318.

Y Al-Jurjant, al-Kamil fi Du‘afa’ al-Rijal, 162; al-Saymari, Akhbar
Abt Hanifah, 157; al-Kurdari, Mandqib Abi Hanifah, 492; al-
Qurashi, al-Jawahir al-Mudiyyah, 3: 627.

12 Al-Dhahabi, Tarikh al-Islam, 5: 166.

B Al-Mizzi, Tahdhib al-Kamal, 32: 423.

¥ Muhammad bin Hibban, Kitab al-Majrihin, 3: 131; al-Jurjani, al-
Kamil fi Du‘afa’ al-Rijal, 159; al-Sama‘ani, al-Ansab, 3: 318; al-
Dhahabi, Tarikh al-Islam, 5: 166; al-Mizzi, Tahdhib al-Kamal, 32:
423-24;

48



Mohd Anuar & Wan Suhaimi, , “Adab Ilmuwan menurut Aba Hanifah,” Afkar
Vol. 18 Issue 2 (2016): 43-102

sejumlah ulama’ khasnya para tokoh ulama’ di Basrah.™
Antara mereka termasuklah Isma‘il bin Abi Khalid,
Isma‘il bin Muslim al-Makki, Ja‘far bin Sa‘ad bin
Samurah bin Jundub, al-Hasan bin ‘Ubayd Allah,
ayahnya sendiri, Khalid bin ‘Umayr al-Laythi, Khalid al-
Hadhdha’, Ziyad bin Sa‘ad, Sa‘ad bin Sa‘id al-Ansari,
Salam bin Bashir bin Jahl, Salamah bin Bukht, Sulayman
al-A‘mash, al-Salt bin Dinar, Tarif bin Abi Sufyan al-
Sa‘di, ‘Asim al-Ahwal, ‘Abd Allah bin ‘Awn, ‘Abd al-
Rahman bin Ishaq al-Madani, ‘Abd al-Malik bin Ab1
Sulayman, Abi1 Sinan ‘Isa bin Sinan, Kathir bin Muslim
al-Muradi, Muhammad bin ‘Ajlan, Muhammad bin
‘Amrl bin ‘Algamah, Maslamah bin Qa‘nab, Misa bin
‘Ugbah, Maymiin Abi Hamzah al-A‘war, Hisham bin
Hassan, Yiinus bin ‘Ubayd, Abt Ja‘far al-Khatm1 dan Ab1
Mu‘adh al-Khurrasani.*®

Setelah beberapa lama beliau melazimi pengajaran
Imam Abu Hanifah di Kufah, Yasuf bin Khalid al-Samt1
memohon keizinan untuk pulang ke Basrah.'” Oleh itu,
Imam Abt Hanifah menyampaikan kepada beliau sebuah
wasiat sebagai tanda ingatan kerana Imam Aba Hanifah
sendiri mengenali dirinya yang kurang berkemahiran
dalam pergaulan dengan orang lain.”® Pesanan tersebut
amat berguna kepada dirinya sebagai seorang ilmuwan
untuk berhadapan dengan pelbagai lapisan masyarakat

5 Muhammad bin Hibban Kitab al-Majriihin, 3: 131; al-Saymari,
Akhbar Abi Hanifah, 157, Muwaffaq bin Ahmad al-Makki,
Managib Abi Hanifah, (Beirut: Dar al-Kitab al-‘Arabi, 1981), 360;
al-Kurdari, Managib Abt Hanifah, 356; al-Sama‘ani, al-Ansab, 3:
318.

8 Muhammad bin Hibban, Kitab al-Majrihin, 3: 131; al-Saymari,
Akhbar Abi Hanifah, 157, al-Makki, Managib Abt Hanifah; al-
Kurdari, Mandqib Abt Hanifah. 356; al-Sama‘ani, al-Ansab, 3: 318;
al-Mizzi, Tahdhib al-Kamal, 32: 421-22.

Y Al-Saymari, Akhbar Abi Hanifah, 157; al-Kurdari, Manaqib Abt
Hanifah, 492.

8 Al-Saymari, Akhbar Abi Hanifah, 157; al-Kurdari, Mandqib AbT
Hanifah, 492.

dan juga sebagai guru yang akan berperanan mendidik
para murid di Basrah nanti.

Seterusnya, semasa di Basrah, Yisuf bin Khalid al-
SamtT menumpukan perhatian dalam pengajaran dan
meriwayatkan ilmu yang dipelajari daripada para guru
beliau sebelum ini. Murid-murid beliau kebanyakannya
merupakan para penduduk di Irag. Antara mereka ialah
Ahmad bin Miisa al-Dibbi, Hafs bin ‘Umar al-‘Abid,
Khalifah bin Khayyat, Dahir bin Nith, Zayd bin al-HarTsh
al-Ahwazi, al-‘Abbas bin al-Walid al-Narsi, ‘Abd Allah
bin ‘Asim al-Himmani, Abi Bakr ‘Abd Allah bin
Muhammad Ibn Abt al-Aswad, ‘Ubayd Allah bin ‘Umar
al-Qawariri, ‘Isa bin Ibrahim al-Baraki, Abi Kamil
Fudhayl bin Husayn al-Jahdari, Abii Rawh Muhammad
bin Ziyad bin Farwah al-Baladi, Muhammad bin Ab1
Ya‘qub al-Kirmani, Nasr bin ‘All al-Jahdami, Hilal bin
Yahya, Yahya bin Hakim al-Mugawwim dan juga
anaknya sendiri iaitu Khalid bin Yasuf bin Khalid al-
Samti.' Setelah beberapa lama terlibat dalam bidang
pendidikan, pada bulan Rejab tahun 189H% atau 179H,*
Yisuf bin Khalid al-Samt1 kembali menemui Allah SWT.

Pengenalan Wasiyyah Abt Hanifah li Tilmidhihi Yasuf
al-Samtr

Terdapat beberapa kitab kecil bertajuk Wasiyyah yang
dinisbahkan kepada Imam Abu Hanifah. Semua kitab ini
merujuk kepada pesanan Imam Abi Hanifah kepada para
muridnya sama ada secara khusus ataupun umum. Antara

¥ Muhammad bin Hibban, Kitab al-Majrithin, 3: 131; al-Sama‘ani,
al-Ansab, 3: 318; al-Dhahabi, Tarikh al-Islam, 5. 166; al-Mizzi,
Tahdhib al-Kamal, 32: 422.

2 Muhammad bin Hibban, Kitab al-Majrihin, 3: 131; al-Jurjani, al-
Kamil fi Du‘afa’ al-Rijal, 159; al-Sama‘ani, al-Ansab, 3: 318; al-
Dhahabi, Tarikh al-Islam, 5: 166; al-Qurashi, al-Jawahir al-
Mudiyyah, 3: 626; al-Mizzi, Tahdhib al-Kamal, 32: 421.

2 |bn Hanna'1, Tabagat al-Hanafiyyah, 114.

50



Mohd Anuar & Wan Suhaimi, , “Adab Ilmuwan menurut Aba Hanifah,” Afkar
Vol. 18 Issue 2 (2016): 43-102

karya tersebut ialah Wasiyyah Abi Hanifah li AbT Yiisuf,
Wasiyyah Abt Hanifah \i Ibnih Hammad,” dan Wasiyyah
Abt Hanifah fi al-Tawhid (kadang-kala pengkaji hanya
menyebut Wasiyyah sahaja).”* Kesemua Wasiyyah ini

2 \Wasiat ini dikenali dengan Wasiyyah ‘Uzma. Wasiat ini telah
dinukilkan oleh beberapa orang sarjana Islam dalam penulisan
mereka seperti al-Kurdari, Ibn Nujaym dan Taqi al-Din bin ‘Abd
al-Qadir di samping sejumlah manuskrip yang masih lagi tersimpan
di beberapa buah perpustakaan dunia. Untuk melihat teks awal
Wasiyyah ini rujuk, al-Muwaffaq bin Ahmad al-Makki, Managib
Abt Hanifah, 370-378; al-Kurdari, Mandaqib Abt Hanifah, 365-370;
Zin al-Din bin Ibrahim bin Nujaym, al-Ashbah wa al-Naza'ir
(Beirut: Dar al-Fikr al-Mu‘asar, t.t.), 428-434; Taqi al-Din bin ‘Abd
al-Qadir al-Tamimi al-Dari, al-Tabagat al-Saniyyah fi Tarajum al-
Hanafiyyah, ed. ‘Abd al-Fattah Muhammad al-Hilw (Riyad: Dar al-
Rifa‘7, 1983), 160-169. Lihat juga, Mohd Anuar Mamat & Wan
Suhaimi Wan Abdullah, “Adab-adab Guru menurut Imam Abu
Hanifah: Kajian terhadap Wasiyyah Abi Hanifah Ii Abt Yisuf”,
TAFHIM 7 (2014), 97-130.

Wasiyyah ini adalah wasiat Abai Hanifah kepada anaknya Hammad
dan telah dihuraikan oleh ‘Uthman bin Mustafa dalam karya
bertajuk Zabdat al-Nasa’ih. Hanya satu versi cetakan sahaja yang
ditemui, iaitu versi terjemahan dalam bahasa Urdu yang diterbitkan
di Lahore, Pakistan. Secara umumnya, Wasiyyah Abi Hanifah li
lbnih  Hammad mengetengahkan adab-adab yang sepatutnya
dilazimi oleh seseorang muslim khasnya para pelajar yang
mendalami ilmu agama. Aba Hanifah menggariskan sebanyak dua
puluh adab yang merangkumi pelbagai aspek kehidupan manusia
untuk menjamin kebahagiaan sebenar dapat dikecapi. Untuk
maklumat dan sedikit ulasan terhadap risalah ini, lihat
Brockelmann, Tarikh al-Adab, 261; dan Sezgin, Tarikh al-Turath,
48; Abu Hanifah, Imam A’zam Kay Wasiyyatin Awr Nasthatin, ed.
Mufti Rashid Ahmad al-‘Alawi (Lahor: Maktabah Dar al-Ma‘arif
al-‘Alawiyyah, 2005), 63-82. Penulis telah selesai menyunting
wasiat ini dan terjemahan Melayu juga telah diterbitkan. Lihat,
Mohd Anuar Mamat, Wan Suhaimi Wan Abdullah & Muhammad
Basthami Abdullah, “Wasiyyah Abi Hanifah li Ibnihi Hammad:
Suatu Suntingan llmiah dan Terjemahan”, Jurnal Usuluddin 41
(2015): 95-123.

Wasiyyah ini juga dikenali dengan beberapa nama lain seperti
Wasiyyah fi al-Tawhid, Wasiyyah fi Maradih dan juga Risalah
Nagiria. Walaupun wujud pelbagai nama yang berbeza tetapi
kandungannya adalah sama khasnya setelah penulis berpeluang

23

merupakan untaian nasihat beliau kepada anak dan
pelajarnya setelah mereka tamat pengajian dalam tempoh
waktu tertentu dan berhasrat untuk pulang ke negara
masing-masing. Umumnya kandungan Wasiyyah ini
berkisar tentang adab guru dan pelajar, tujuan pendidikan
dan tatacara pergaulan dengan masyarakat, kecuali
Wasiyvah ~ Abt  Hanifah  fi  al-Tawhid  yang
membincangkan secara langsung persoalan akidah dan
prinsip-prinsip Ahl al-Sunnah wa al-Jama ‘ah secara
khusus.

Wasiyyah Abt Hanifah Li Tilmidhih Yasuf al-Samtt
yang diketengahkan dalam makalah ini berupa pesanan

melihat manuskrip asal Wagiyyah ini di Istanbul dan Kaherah.
Awalnya teks Wasiyyah telah dinukilkan sepenuhnya oleh Taqi al-
Din ‘Abd al-Qadir dalam karyanya bertajuk al-Tabagat al-Saniyyah
fi  Tarajum al-Hanafiyyah. Setelah itu, al-Kawthari pula
menyuntingnya dan diterbitkan bersama karya Abt Hanifah yang
lain. Selain itu, Wasiyyah ini juga telah dicetak dan diterjemahkan
ke dalam Bahasa Inggeris oleh A.J. Wensick bersama dua karya
Abi Hanifah yang lain dalam bukunya The Develpoment of Muslin
Creed. Wasiyyah ini juga telah dihuraikan oleh empat orang sarjana
Islam iaitu Akmal al-Din Muhammad bin Muhammad al-Babarti
bertajuk Sharh Wasiyyah Abt Hanifah, Molla Husayn bin Iskandar
al-Hanafi bertajuk al-Jawahir al-Munifah fi Sharh Wasiyyah Abi
Hanifah, Tmam al-Hustni bertajuk Zuhir al-‘Atiyyah dan Nar al-
Din Ibrahim bin Hasan Afendi al-Uskudrawi bertajuk Khulasah al-
Usul. Lihat, al-Tamimi al-Dari, Tabagat al-Saniyyah, 156-160; Aba
Hanifah, “Wasiyyah”, dalam al-‘dlim wa al-Muta ‘allim, ed.
Muhammad Zahid al-Kawthari, (Misr: al-Maktabah al-Azhariyyah
li al-Turath, 2001), 76-79; Wensick, A.J., The Muslim Creed: Its
Genesis and Historical Development (London: Frank Crass & Co.
Ltd, 1965), 125-187; Akmal al-Din Muhammad bin Muhammad al-
Babarti, Sharh Wasiyyah Abr Hanifah, ed. Muhammad Subhi al-
‘Ayidi & Hamzah Muhammad Wasim al-Baki1 (Jordon: Dar al-
Fath li al-Dirasat wa al-Nashr, 2009). Mengenai Wasiyyah ini,
penulis juga telah menghasilkan terjemahan Melayu terhadap teks
tersebut dan telah diterbitkan dalam Jurnal AFKAR. Lihat, Mohd
Anuar Mamat, Mohd Manawi Mohd Akib & Basri Husin, “Prinsip-
Prinsip Ahl al-Sunnah dan al-Jama‘ah: Pengenalan Dan
Terjemahan Melayu Wasiyyah Imam Abu Hanifah”, AFKAR Edisi
Khas (2014), 1-36.

Imam Abu Hanifah kepada pelajarnya Yasuf bin Khalid
al-Samti. Wagsiyyah ini telah disepakati oleh sejumlah
sarjana Islam yang berwibawa bahawa ia merupakan
salah satu karya Imam Abi Hanifah.® Mereka bukan
sahaja mengesahkan kewujudan karya ini, bahkan turut
menukilkan teksnya dalam karya-karya mereka. Antara
tokoh yang memperakui kesahihan penisbahan karya ini
kepada Imam Aba Hanifah ialah al-Muwaffaq al-Makki
(m.586H) dan al-Kurdar1 (m.827H). Mereka berdua juga
turut menukilkan pesanan ini dalam kitab mereka
masing-masing.?°

Di samping itu, kewujudan sejumlah manuskrip
yang tersimpan di pelbagai perpustakaan utama dunia
seperti di Istanbul, Syria, Madinah, Munich, Berlin dan
lain-lain lagi* turut membuktikan kesahihan nisbah
Wasiyyah ini kepada Imam Abi Hanifah. Setakat
tinjauan yang dilakukan, Wasiyyah ini belum lagi dicetak
dengan suntingan yang baik. Begitu juga belum ditemui
terjemahan Wasiyyah sama ada dalam bahasa Melayu
mahupun Inggeris. Justeru, sebagai suatu usaha awal,
makalah ini mengetengahkan suatu pengenalan,
suntingan ilmiah, terjemahan dan analisis terhadap
Wasiyyah ini berdasarkan sejumlah manuskrip dan
nukilan sarjana Islam dalam karangan mereka.

Wasiyyah Abt Hanifah \i Tilmidhih Yasuf al-Samti
ini mendapat perhatian dan pengiktirafan oleh sarjana
selepas Imam Aba Hanifah. Burhan al-Din al-Zarnaji
(m.620H) umpamanya menyarankan kepada para guru
untuk memiliki dan membaca Wasiyyah ini dengan teliti.
Beliau menukilkan bahawa gurunya Shaykh al-Islam

% Lihat, Ibn al-Nadim, al-Fihrist, 343; Haji Khalifah, Kashf al-Zunin,
1437; Isma‘ll Basha al-Baghdadi, Hadiyyah al-‘Arifin, 2:495,
Brockelmann, Tarikh al-Adab, 261; Sezgin, Tarikh al-Turath, 1:48.

% Al-Makki, Mandgib, 360-68; al-Kurdari, Managib, 360-63.

2 Untuk melihat senarai manuskrip tersebut berserta nombor
panggilannya lihat, Brockelmann, Tarikh al-Adab, 257; Sezgin,
Tartkh al-Turath, 1:48.

Burhan al-A'immah "Ali bin Abi Bakr juga berpesan
sedemikian dan mengarahkan muridnya menelaah serta
menyalin semula Wasiyyah ini sebelum tamat pengajian
dan sebagai bekalan untuk pulang ke kampung halaman
masing-masing.?® Beliau seterusnya menegaskan bahawa
para guru dan juga mufti yang selalu bermuamalah
dengan manusia mesti memahami dan melazimi pesanan
Imam Abi Hanifah ini.?®

Selain al-Zarndji, Isma‘il bin ‘Uthman al-Bazari
yang mensharahkan kitab T7a‘lim al-Muta ‘allim turut
bersetuju  dengan pandangan al-ZarnGji  tentang
kepentingan Wasiyyah Abi Hanifah walaupun beliau
mungkin terkeliru di antara Wasiyyah Abi Hanifah i
Tilmidhih Yisuf al-Samtr dengan Wasiyyah Abi Hanifah
li Abr Yasuf. Ini kerana dalam huraian beliau terhadap
kitab Ta ‘lim al-Muta‘allim tersebut beliau menukilkan
teks Wasiyyah Abt Hanifah li Abi Yasuf dan bukannya
teks Wasiyyah Abt Hanifah i Tilmidhih Yisuf al-Samtt
sebagaimana yang disebut oleh al-Zarniiji sebelum ini.*

Menarik untuk dinyatakan bahawa Wasiyyah Abi
Hanifah i Tilmidhih Yasuf al-Samti ini juga telah
disharahkan oleh salah seorang sarjana Islam, iaitu
Ahmad bin Muhammad Bikyazari dalam karyanya yang
bertajuk Bahr al-Nasa’ih. Karya Bikyazari ini setakat
pengetahuan penulis masih belum diterbitkan. Manuskrip
karya Bikyazari ini menurut Fuat Sezgin, wujud di
Berlin® dan di Universiti Islam, Madinah. Penulis
berpeluang memiliki salinan naskhah  manuskrip
Universiti Islam Madinah ini semasa lawatan ilmiah ke

% Burhan al-Din al-Zarniiji, Ta im al-Muta‘allim Tarig al-Ta‘allum,
» ed. Mustafa ‘Ashiir (Biilaq: Kaherah, 1986), 42.
Ibid.

% [sma‘il bin ‘Uthman bin Bakr bin Yasuf al-Bazari, T. afhim al-
Mutafahhim Sharh Ta‘lim al-Muta ‘allim (Daghastan: Dar al-
Risalah, t.t.), 73-74.

3 Sezgin, Tartkh al-Turath, 1:48.

Universiti Islam, Madinah.** Apa yang pasti, kesemua
fakta ini membuktikan bahawa Wasiyyah Abi Hanifah [i
Tilmidhih Yusuf al-Samtr ini bukan sahaja merupakan
karya sah Imam Abt Hanifah, bahkan ia telah mendapat
perhatian para sarjana Islam selepasnya.

Adab Ilmuwan menurut Abu Hanifah dalam
Wasiyyah Abt Hanifah li Tilmtdhih Yiasuf al-Samift
Wasiyyah Abi Hanifah li Tilmidhih Yisuf al-Samti ini
merupakan sebuah pesanan Imam Abt Hanifah kepada
muridnya Yasuf bin Khalid al-Samti yang disampaikan
setelah beliau meminta izin daripada Imam Abt Hanifah
untuk pulang ke negerinya Basrah setelah beberapa tahun
belajar dengan beliau. Sesuai dengan hasrat ini, Imam
Abl Hanifah menyampaikan pesanan tentang adab-adab
ilmuwan yang sepatutnya beliau lazimi ketika
berhadapan dengan pelbagai lapisan masyarakat di
Basrah.

Hal ini bertujuan agar beliau mampu menyesuaikan
diri dan bijak bergaul dengan pelbagai lapisan
masyarakat, dihormati dan juga menjadi pendidik yang
berjaya. Aspek pergaulan dan cara berhadapan dengan
pelbagai golongan ini pada pandangan Imam Aba
Hanifah merupakan perkara yang amat penting kepada
para ilmuwan. Wasiyyah ini walaupun disampaikan
dalam konteks yang khusus dan dikhaskan pula kepada
Yasuf bin Khalid al-Samti, namun kandungan yang
dikemukakan boleh diumumkan kepada para ilmuwan
dewasa ini. Terdapat banyak pengajaran dan adab para
ilmuwan yang digariskan oleh Imam Aba Hanifah dalam
Wasiyyah ini.

¥ Lihat, Katalog Manuskrip Universiti Islam Madinah, nombor
panggilan manuskrip ini ialah 8117. Manuskrip ini berjumlah
sekitar 88 (a-b) folio bermula folio 000203-000290. Pada
kesempatan ini penulis merakamkan ribuan terima kasih kepada En
Mohd Manawi Mohd Akib dan En Basri Husin kerana membantu
penulis mendapatkan salinan manuskrip ini daripada perpustakaan
Universiti Islam Madinah pada Jun 2013.

Pada awal Wasiyyah ini, Imam Abi Hanifah
menjelaskan tentang peri penting adab para ilmuwan dan
bagaimana kesan dan akibatnya. Bentuk adab yang
diamalkan  boleh  mengakibatkan  seseorang itu
bermusuhan walaupun dengan kaum keluarganya sendiri,
dan sebaliknya dengan adab juga boleh merapatkan
hubungan walaupun dengan mereka yang bukan dalam
kalangan kaum keluarga. Beliau menyebut:

Ketahuilah  bahawasanya apabila buruk

pergaulan kamu dengan manusia (asa’ta

‘ishrah al-nas), [maka] mereka akan menjadi

musuh kepada kamu walaupun mereka [itu

daripada kalangan] bapa dan ibu [kamu
sendiri], [sebaliknya] jika baik pergaulan
kamu dengan manusia daripada sesuatu kaum

[walaupun] mereka bukan kaum kerabat

[kamu], [maka] mereka akan menjadi

[seperti] kerabat [kamu juga].®

Dalam Wasiyyah ini terdapat pelbagai adab yang
digariskan oleh Imam Abi Hanifah. Antara adab
ilmuwan yang dinyatakan oleh Abt Hanifah ialah adab
ilmuwan yang berkaitan dengan diri sendiri. Beliau
berpesan kepada al-Samti supaya sentiasa menjaga amal
ibadat yang wajib khasnya solat dan melazimi perkara
yang sunat terutamanya sedekah serta tidak bersikap
bakhil. Hal ini kerana bakhil ini akan menzahirkan sikap
yang tidak baik dan akan memberi kesan kepada persepsi
masyarakat terhadap para ilmuwan. Mengenai hal ini,
Imam Abt Hanifah mengatakan:

Hendaklah  kamu menjaga  solatmu,

belanjakanlah [hartamu] untuk makananmu

kerana sesungguhnya orang yang bakhil tidak

® Wasiyyah Abt Hanifah \i Tilmidhih Yisuf al-Samt, rujuk halaman
91 dalam makalah ini.

akan mulia sama sekali (ma sada bakhil
gar).*

Di samping itu, termasuk dalam adab ilmuwan
terhadap diri sendiri juga, Imam Aba Hanifah
menjelaskan kepada al-Samt1 secara khusus dan kepada
semua ilmuwan amnya bahawa mereka perlu meluangkan
sedikit masa untuk diri sendiri supaya beberapa
keperluan diri, keluarga dan masyarakat dapat
dilaksanakan. Beliau mencadangkan para ilmuwan
mengambil sedikit masa untuk berkhalwat dan
memikirkan tentang diri dan menyelesaikan segala
keperluan yang tertangguh. Masa berkhalwat ini penting
untuk para ilmuwan menyelesaikan tanggungjawab dan
juga bermuhasabah akan diri sendiri. Imam Aba Hanifah
berpesan:

Luangkanlah untuk dirimu suatu masa lapang

(khulwatan) yang membolehkan kamu

menyelesaikan keperluanmu.®

Secara dasarnya pesanan sebegini penting kerana
tugas seseorang ilmuwan bukanlah mudah dan demi
memastikan tugas-tugas tersebut dilaksanakan sebaiknya,
maka para ilmuwan perlu menyelesaikan segala
keperluan peribadinya terdahulu agar ia tidak
mengganggu tanggungjawabnya terhadap kewajipan
ilmiahnya. Begitu juga dengan pesanan berkhalwat dan
bermuhasabah tentang diri dan keperluan peribadi ini.
Dalam konteks cabaran semasa kini, ramai para ilmuwan
yang tersasar dari tanggungjawab asalnya ekoran
pengabaian aspek muhasabah ini. Sesuai dengan tuntutan
agama, sebagai seorang manusia yang tidak terlepas dari
pelbagai  cubaan, para ilmuwan juga perlu

 Rujuk halaman 93 dalam makalah ini.
% Rujuk halaman 93 dalam makalah ini.

memperuntukkan masa-masa tertentu untuk tujuan
muhasabah ini.*®

Selain adab di atas, Imam Abid Hanifah juga amat
menekankan kepada para ilmuwan supaya mereka
menjaga maruah dan mengelakkan diri daripada terdedah
kepada fitnah. Hal ini ditekankan agar para ilmuwan
sentiasa mengambil perhatian dalam hal tersebut dan
mengamalkan sifat terpuji selaras dengan akhlak Islam
dalam segenap tindak tanduk mereka. Imam Abt Hanifah
menyatakan beberapa contoh sifat yang perlu mereka
lazimi sebagai seorang ilmuwan dalam pesanan beliau
kepada Yisuf bin Khalid al-Samti ini. Selain sifat
berhati-hati dalam tindakan dan percakapan, tenang dan
tidak gopoh, beliau juga menyarankan agar para ilmuwan
pandai menyesuaikan diri dalam pelbagai keadaan. Hal
ini penting kepada para ilmuwan supaya mereka tidak
dianggap pelik dan terasing daripada keadaan masyarakat
awam vyang pelbagai. Mereka juga perlu sentiasa
bersabar, cekal, berlapang dada, kemas dalam pemakaian,
memakai bau-bauan dan menyesuaikan pengajaran
dengan murid ataupun orang awam. Hal ini akan
menjamin diri dan maruah mereka dipandang mulia di
sisi masyarakat. Mengenai semua ini, Imam Abd Hanifah
ada mengatakan:

Kamu mestilah bijak mengambil hati (al-

mudarat), bersabar, cekal (al-iktimal),

% |slam sememangnya menggalakkan umatnya memperuntukkan
masa untuk bermuhasabah dan berfikir untuk membaiki diri dan
tindakan yang dibuat. Hal ini akan menyebabkan mereka sedar akan
kesilapan, kelemahan dan merangka untuk bertaubat dan mengatasi
kesalahan dan kekurangan tersebut. Lihat, Surah al-Hashr (59): 18.
Selain al-Qur’an, terdapat kata-kata yang dikemukakan oleh ‘Umar
al-Khattab yang diiktiraf sebagai hadith marfii yang bermaksud:
“Hisab (hasibii; bermuhasabah) lah diri kamu sebelum kamu
dihisabkan”. Lihat, Muhammad bin ‘Tsa al-Tirmidhi, “Jami‘ al-
Tirmidhi”, Kitab Sifat al-Qiyamah, no. 2459, dalam Mawsii ‘ah al-
Hadith al-Sharif, Ishraf wa Muraja‘ah Salih bin ‘Abd al-‘AZziz bin
Muhammad bin Ibrahim (Riyad: Dar al-Salam, 2000), 1899.

berakhlak baik, berlapang dada,
memperelokkan pakaian, memperbanyakkan
memakai bau-bauan, dan hendaklah kamu
memperdekatkan ~ (menyesuaikan)  majlis
[pengajaranmu  pada waktu-waktu yang
diketahui (sesuai).”’

Dalam konteks ini, keterampilan para ilmuwan dan
kebijaksaan mereka diberi perhatian. Di samping ia
menjaga maruah para ilmuwan secara peribadi, sikap dan
akhlak ini juga akan turut menjaga imej institusi
keilmuan itu sendiri. Tambahan lagi, semua perkara-
perkara ini termasuk menjaga keterampilan diri,
merupakan sebahagian dari Sunnah yang diamalkan oleh
Nabi Muhammad s.a.w sendiri kerana beliau amat
menekankan adab ruhani dan lahiriah secara sempurna.®

Mengenai adab terhadap ilmu, pengajaran dan
pembelajaran pula, Imam Abi Hanifah mengemukakan
beberapa perkara yang perlu diberi perhatian oleh para
ilmuwan. Imam Aba Hanifah berpesan kepada Yasuf bin
Khalid al-Samti agar para ilmuwan hendaklah sentiasa
bersemangat untuk terus belajar. Mereka juga hendaklah
turut bersemangat dan terkehadapan dalam mendidik para
pelajar mereka. Mereka perlu membetulkan dan
mendidik para pelajar bermula dengan diri mereka
sendiri terlebih dahulu. Imam Abta Hanifah menjelaskan
bahawa jika semangat mendidik itu datang daripada
dalam diri sendiri ataupun dimulai dengan diri sendiri, ia

% Rujuk halaman 93 dalam makalah ini.

% Untuk melihat beberapa contoh adab ruhaniyyah dan lahiriah yang
diamalkan oleh Nabi s.a.w. rujuk, Abi Hamid al-Ghazali,
Muhammad bin Muhammad, “al-Adab fi al-Din,” dalam Majmii ‘ah
Rasa’il al-Imam al-Ghazalt (Beirut: Dar al-Kutub al-‘Timiyyah,
1988); idem (1999), lhya’ ‘Ulim al-Din, tahqiq Jamal Mahmad &
Muhammad Sayyid, Kaherah: Dar al-Fajr li al-Turath. Lihat juga,
Muhammad Mutawalli Sha‘rawi, Ensiklopedia Adab Islam
berdasarkan al-Qur’an, terj. H. Muhammad Zuhirsyan & H.
Suhendri Irandi (Selangor: Jasmin Publication, 2010).

akan memberi bekas dan kesan yang mendalam kepada
diri pelajar.

Hal ini juga akan menjamin ilmu tersebut kekal dan
mampu dipertingkatkan serta menjadi pendorong pula
kepada para ilmuwan untuk lebih bersemangat dalam
mendidik pelajar mereka. Mengenai hal ini, Imam Abu
Hanifah berpesan kepada Yasuf bin Khalid al-Samtt
dengan katanya:

Hendaklah kamu kehadapan  dalam
membetulkan (tagwimihim) dan mendidik
mereka (pelajar-pelajar) (ta’drbihim) dengan
dirimu sendiri, [kerana] sesungguhnya ini
akan mengekalkan perkara (ilmu) yang ada
pada kamu dan juga [akan] menggalakkan
kamu [untuk terus mendidik] (ahibu lak).*®

Pesanan  sebegini amat penting ditegaskan
khususnya dalam konteks cabaran semasa di mana ramai
para ilmuwan sering hilang fokus tentang tanggungjawab
sebenar mereka. Ini antara lain adalah ekoran polisi-polisi
yang dianjurkan di institusi-institusi pendidikan terutama
institusi pengajian tinggi yang banyak memalingkan para
ilmuwan dari tugas mendidik kerana disibukkan sama
ada dengan birokrasi pentadbiran yang menyulitkan atau
dengan pelaksanaan faham-faham penyelidikan empirikal
yang tidak menyeluruh dan tidak membangunkan tradisi
ilmu yang sepatutnya.®’

% Rujuk halaman 93 dalam makalah ini.

%0 perluy ditegaskan bahawa dalam konteks polisi pengajian tinggi kini
banyak dipengaruhi oleh bayangan kapitalis materialis yang melihat
institusi pengajian tinggi sebagai pusat menjana kewangan dan
pendapatan melebihi misi sebenarnya iaitu untuk membina insan.
Idea penarafan universiti mengikut neraca penarafan Barat
berdasarkan kriteria Barat telah banyak mengelirukan pihak
pembuat polisi pendidikan negara. Idea ‘Universiti Penyelidikan’
yang menekankan ranking tajaan Barat banyak mengorbankan
tradisi asas dalam pendidikan, termasuk tradisi pengajaran, kerana
para ilmuwan lebih disibukkan dengan apa yang dianggap

Antara adab terhadap ilmu yang lain yang
diketengahkan oleh Imam Abt Hanifah ialah berkenaan
pentingnya fokus dalam menuntut ilmu mahupun semasa
mengajarkannya. Terdapat beberapa riwayat bahawa
Imam Abu Hanifah sendiri menekankan aspek ini semasa
memberi pengajaran, pesanan dan juga menjawab
persoalan murid beliau. Salah satunya boleh diamati
daripada permulaan wasiat Imam Abu Hanifah kepada
Yiasuf bin Khalid al-Samti iaitu semasa beliau meminta
izin untuk pulang ke negerinya Basrah.

Al-Makki dan juga al-KurdarT menceritakan hal ini
semasa meriwayatkan wasiat tersebut daripada para guru
mereka. Mereka berdua menjelaskan bahawa semasa
Yasuf bin Khalid al-Samti memberitahu Imam Aba
Hanifah bahawa beliau telah bersedia untuk pulang ke
negeri asalnya, Imam Aba Hanifah menyarankan supaya
Yasuf bin Khalid al-Samtt menangguhkan terlebih
dahulu hasrat tersebut selama satu hari. Hal ini bertujuan
supaya beliau dapat memberi tumpuan untuk
menyampaikan pesanan terakhir kepadanya sebelum
beliau pulang ke Basrah.

Peristiwa ini menunjukkan bahawa tumpuan
sebegini amat penting untuk menjamin pesanan dan
pengajaran yang disampaikan berkesan dan tepat. la juga
menggambarkan betapa rapatnya hubungan guru-murid
dan betapa seseorang guru itu ikhlas dalam memastikan
muridnya nanti berjaya menyambung tanggungjawab
ilmiahnya. Mengenai peristiwa ini, al-Makki dan al-

kononnya penyelidikan berimpak tinggi dengan hasil makalah-
makalah jurnal yang dikawal dan didominasi Barat. Antara impak
fenomena ini termasuklah kurangnya penumpuan para ilmuwan
kepada pengajaran anak bangsa dengan ilmu dan kefahaman yang
sebenarnya lebih membangun minda mereka berdasarkan neraca
sendiri. Untuk kupasan lanjut tentang penbincangan berkaitan hal
ini lihat antaranya, Wan Mohd Nor Wan Daud, Islamization of
Contemporary Knowledge and The Role of The University in The
Context of De-Westernization and Decolonization (Skudai: UTM
Press, 2013).

Kurdart menukilkan bahawa Yasuf bin Khalid al-Samti

berkata:
Kemudian beliau (Imam Abt Hanifah)
menambah  dengan berkata kepadaku:
Bersabarlah satu hari [lagi] supaya aku dapat
meluangkan [masa] (afrigh) untukmu dan
dapat menghimpunkan fikiranku (hammi)
untukmu, seterusnya memperkenalkan kepada
kamu sesuatu yang kamu akan berterima
kasih kepadaku (ma tahmaduni) dan kamu
akan jadikannya panduan buat dirimu,
[sesungguhnya] tiada tawfig melainkan
dengan rawfig daripada Allah SWT.*

Sikap fokus dan serius dalam menyampaikan
sesuatu pengajaran dan pesanan sebegini amat penting
dihayati oleh para ilmuwan kerana setiap ungkapan guru
akan meninggalkan kesan ke atas muridnya. Sikap yang
ditunjukkan oleh Imam Aba Hanifah di sini amat patut
diberi perhatian. Secara dasarnya tokoh sehebat Imam
Abli Hanifah sememangnya boleh menyatakan
pesanannya secara spontan kepada sesiapa jua, namun
memandangkan beliau amat berhati-hati  dalam
pesanannya, maka beliau menangguhkan hasrat tersebut
sehingga beliau benar-benar berpuas hati dengan apa
yang akan disampaikan sebagai pesanannya.

Hasilnya, sebagaimana yang dapat diperhatikan
daripada Wasiyyah Abi Hanifah i Tilmidhih Yisuf al-
Samtt ini, pesanan yang disampaikan itu menjadi
pedoman sepanjang zaman, bukan sahaja kepada
muridnya Yasuf al-Samti, bahkan kepada umat Islam
amnya. Sikap serius dan fokus ini juga patut dihayati
bukan sahaja dalam penyampaian lisan, bahkan juga
dalam penulisan. Ini kerana penulisan adalah lebih kekal
sifatnya berbanding ungkapan lisan. Oleh yang demikian,

- Al-Makki, Mandgib, 365; al-Kurdari, Mandgib, 360. Rujuk juga
halaman 91 dalam makalah ini.

seseorang ilmuwan perlu lebih teliti dalam penulisan dan
persembahan pandangannya agar ia benar-benar
berperanan menyebarkan ilmu yang benar dan tepat.

Adab terhadap ilmu yang seterusnya ialah berkaitan
dengan adab para ilmuwan semasa menyampaikan
pengajaran dan menjawab persoalan yang diajukan. Adab
ini berkait rapat dengan adab yang dinyatakan di atas,
iaitu sikap serius, fokus dan teliti dalam menyampaikan
pesanan dan pengajaran. Pada pendapat Imam Aba
Hanifah pengajaran atau jawapan yang dikemukakan oleh
para ilmuwan mestilah berdasarkan dalil dan sumber
yang jelas serta keterangan yang memadai. Abt Hantfah
melarang para ilmuwan mencela secara berlebihan
golongan yang mempunyai pendapat yang berbeza atau
bertentangan dengan mereka.

Malah beliau berpesan agar perbezaan pendapat
hendaklah diuruskan dengan berhikmah. Imam Abu
Hanifah dalam wasiat beliau kepada Yusuf bin Khalid al-
Samti juga menegaskan hal ini. Beliau menyarankan
kepada para ilmuwan supaya mengetahui pendapat atau
pegangan umum yang mungkin didokong oleh mereka
yang bertanya. Kemudian barulah para ilmuwan boleh
kemukakan beberapa pendapat lain yang menjadi
perselisihan antara wulama’. Setiap jawapan yang
dikemukakan itu, hendaklah berasaskan dalil atau hujah
yang jelas, supaya jawapan yang diberikan dapat
difahami dengan baik oleh mereka yang bertanya.
Mengenai adab ini, Imam Abi Hanifah menjelaskan:

Sekiranya kamu ditanya tentangnya, kamu

jawablah dengan jawapan yang diketahui

umum, kemudian kamu katakan kepada
mereka [bahawa] dalam permasalahan itu

[terdapat beberapa] pendapat yang lain iaitu

pendapat sekian dan hujahnya sekian-sekian

(wa huwa kadha wa hujjatuhu  kadha).

Apabila mereka mendengar pendapat kamu,

maka mereka akan mengetahui kedudukan

dan kemampuan kamu, dan sekiranya mereka
berkata: Ini pendapat siapa? Maka katakan:
Pendapat sebahagian ahli fekah (fugaha’).
Apabila mereka tetap dengan pendapat
tersebut dan menyenanginya, mereka akan
mengetahui kemampuan kamu dan mereka
juga akan mengagungkan kedudukanmu. **

Di samping itu juga, dalam berhadapan dan
mengemukakan jawapan kepada golongan yang berbeza
pendapat ini, Imam Abt Hanifah menyarankan para
ilmuwan mengemukakan pandangan mereka dengan baik
dan harmoni. Ilmu, hujah atau jawapan yang diberikan
kepada mereka hendaklah berupa hujah yang mudah
difahami dan jelas, bukannya jawapan yang mendalam
dan sukar. Hal ini akan menyebabkan mereka menilai
kembali pandangan yang berbeza itu dan tidak akan
timbul ketengangan antara mereka. Mengenai hal ini,
Imam Abu Hanifah berkata:

Hendaklah kamu menyampaikan kepada

orang vyang berselisih faham denganmu

sesuatu ilmu [yang menyebabkan] mereka
berfikir tentangnya dan pastikan setiap
seorang daripada mereka mengingati sedikit
sebanyak ilmu [yang disampaikan itu].

Kemudian, kamu terangkan kepada mereka

ilmu yang jelas dan mudah (bijaliyyi al- ilm),

dan bukan [perbahasan yang] mendalam

(dagiqah).®

Selain itu, Imam Abua Hanifah dalam Wasiyyah Abi
Hanifah [i  Tilmidhih  Yasuf al-Samti ini  juga
mengingatkan supaya para ilmuwan sentiasa mengambil
perhatian terhadap adab terhadap ilmuwan yang lain. Hal
ini penting supaya mereka dapat saling bantu membantu

#2 Rujuk halaman 95 dalam makalah ini.
* Rujuk halaman 95 dalam makalah ini.

ke arah mendidik dan menyampaikan ilmu kepada
masyarakat. Dengan sebab inilah, Abit Hanifah
menegaskan bahawa pada peringkat awal para ilmuwan
perlu mengenali semua lapisan masyarakat dan bersikap
adil terhadap semua. Mereka yang mempunyai
kedudukan perlu dihormati dan juga para ilmuwan perlu
disanjungi dengan sebab ilmu mereka dan sesuai dengan
kedudukan mereka. Mengenai hal ini, Abt Hanifah
berpesan kepada Yiasuf bin Khalid al-Samti pada awal
Wasiyyahnya dengan berkata:
Apabila kamu memasuki Basrah; manusia
(penduduk di sana) akan menyambut
kehadiranmu, menziarahimu dan mengetahui
hak kamu. Maka kamu layanilah (fa anzil)
setiap lelaki dalam kalangan mereka sesuai
dengan kedudukan mereka (manzilatah), dan
[hendaklah] kamu memuliakan golongan
yang memiliki kemuliaan (ahl al-sharaf),
agungkanlah  para ilmuwan, hormatilah
golongan tua (al-shuyikh), berlembutlah
(latif) dengan golongan muda (al-ahdath),
dekatilah orang awam dan rumah golongan
peniaga serta rumah orang-orang yang baik
(ashab al-akhyar).*

Sikap menghormati dan menghargai sumbangan
para guru memang perlu ditegaskan terutama dalam
konteks masa kini kerana cabaran kebendaan dan
kemasyhuran banyak memesongkan para ilmuwan Kini
daripada adab ini. Sikap ini juga menampakkan sejauh
mana seseorang ilmuwan itu ikhlas dan jujur dengan
anugerah keilmuan yang dimilikinya. Para ilmuwan yang
mula mendapat tempat dalam kalangan masyarakatnya
ramai yang mula tertipu dan angkuh dengan pencapaian
sehingga ada yang secara sedar menafikan sumbangan

* Rujuk halaman 93 dalam makalah ini.

para gurunya, bahkan ada yang menciplak ajaran gurunya
dan mendakwa sebagai milik dan pandangan peribadinya.
Pesanan agar senantiasa mengingati sumbangan guru ini
sedikit sebanyak akan menunduk dan menghakis sifat
angkuh dan sombong sebegini.

Hal yang sama juga penting diperingatkan dalam
konteks hubungan sesama ilmuwan. Keangkuhan dan
sikap tinggi diri dalam kalangan sesetengah ilmuwan
telah  mendorong mereka bukan sahaja tidak
menghormati rakan ilmuwannya, namun saling berhasad
dengki dan memburukkan sesama sendiri. Semua ini
akan memberikan gambaran yang tidak baik terhadap
institusi ilmuwan khususnya di kalangan para musuh dan
orang awam. Dengan ini, dapat ditegaskan bahawa
pesanan Imam Abt Hanifah ini amat relevan sepanjang
zaman kerana gejala dan cabaran sebegini akan terus
wujud dan perlu diperingatkan dari masa ke masa.

Seterusnya, demi menjamin agar para ilmuwan
dihormati dan dicontohi oleh masyarakat awam pula,
Imam Abi Hanifah menyampaikan banyak pesanan
supaya para ilmuwan menunjukkan akhlak yang terpuji
dan selalu berbuat baik dengan masyarakat awam. Antara
adab vyang perlu mereka lakukan ialah sentiasa
menziarahi mereka ketika sakit, berbuat baik kepada jiran
tetangga, menunaikan segala hak jiran dan hak orang
Islam yang lain, menyambung silaturrahim, memaafkan
orang lain dan juga tidak membalas perbuatan yang jahat
dan fitnah yang dilemparkan oleh orang yang jahil.
Mengenai sikap ini, Imam Abt Hanifah berpesan:

Berjanjilah untuk menziarahi sesiapa yang

menziarahimu dan yang belum menziarahimu,

lakukanlah kebaikan (ahsin) kepada sesiapa
yang berbuat baik atau yang membuat jahat
terhadapmu, berikanlah  kemaafan dan
suruhlah  [manusia] melakukan kebaikan,
abaikanlah perkara yang sia-sia (/@ ya ‘nika),
tinggalkanlah segala perkara yang

menyakitimu dan  bersegeralah  dalam
menunaikan segala hak-hak [yang
dipertanggungjawabkan]. Sesiapa yang sakit
dalam kalangan saudara-saudaramu, maka
hendaklah kamu sendiri menziarahinya dan
juga kamu menghantarkan utusanmu untuk
menziarahinya, sesiapa dalam kalangan
mereka yang tidak ditemui maka hendaklah
kamu menjejaki (bertanya) hal keadaannya
dan sesiapa yang tidak peduli (ga‘ada)
tentang kamu dalam kalangan mereka, maka
janganlah kamu juga tidak mempedulikannya.
Sambungkanlah hubungan dengan sesiapa
yang memutuskannya, muliakanlah sesiapa
yang bertandang kepadamu, maafkanlah bagi
orang yang melakukan kejahatan terhadapmu.
Sesiapa dalam kalangan mereka mengatakan
(takallam) [perkara yang] buruk terhadap
kamu, maka kamu hendaklah membalasnya
dengan perkataan yang baik dan indah (bi
husn jamil).*®

Sikap dan adab yang ditegaskan di sini adalah sikap
dan adab seorang yang berbudi pekerti tinggi yang mana
para ilmuwan adalah orang yang sepatutnya memiliki dan
menghayatinya kerana mereka adalah teladan kepada
masyarakat. Sebagaimana Nabi s.a.w. adalah contoh
ikutan kepada umatnya, maka para ilmuwan yang
menjadi pewaris Nabi s.a.w. juga sepatutnya berusaha
untuk menjadi contoh ikutan kepada masyarakatnya,
terutama para muridnya, dengan beriltizam dengan sikap
dan adab berkenaan.

Dari segi kewajaran pesanan ini pula, ia amat
mendasar khususnya dalam konteks masa Kini yang
menyaksikan kemerosotan akhlak dan adab masyarakat

** Rujuk halaman 94 dalam makalah ini.

amnya termasuk dalam kalangan para penuntut ilmu,
bahkan dalam kalangan ilmuwan juga. Tambahan lagi,
ilmu dalam Islam bukan hanya terhenti kepada
banyaknya fakta dan kefahaman yang dipelajari atau
diajar, sebaliknya ia bergantung kepada sejauhmanakah
ilmu yang dimiliki itu dihayati dan diamalkan yang
akhirnya akan membuahkan akhlak dan adab yang tinggi
dan benar.

Selain itu, Imam Abt Hanifah juga menasihatkan
kepada para ilmuwan supaya mengambil berat terhadap
apa yang berlaku yang melibatkan masyarakat awam.
Imam Abt  Hanifah melarang para ilmuwan
mengasingkan diri dan tidak kisah tentang apa yang
terjadi dalam masyarakat. Bagi mereka yang dirudum
kesedihan atau kematian, Imam Abu Hanifah sarankan
supaya para ilmuwan menziarahi mereka,
menyempurnakan jenazah mereka dan mengucapkan
takziah atas peristiwa yang berlaku. Mereka yang ada
menerima berita gembira pula perlu diraikan dan
ucapkanlah tahniah atas khabar gembira tersebut. Hal ini
semua akan menjamin dan mewujudkan hubungan yang
baik antara para ilmuwan dengan masyarakat awam.
Mengenai hal ini, Imam Abta Hanifah mengingatkan:

Sesiapa yang mati dalam kalangan mereka,

maka hendaklah kamu menyempurnakan hak

mereka, sesiapa yang bergembira [dengan
sesuatu] maka ucapkanlah tahniah kepadanya,

[manakala] sesiapa yang ditimpa musibah,

ucapkanlah takziah kepadanya. Sesiapa yang

ditimpa kebimbangan (hamm) pula, maka
tunjukkanlah perasaan belas-simpati
kepadanya terhadap apa yang menimpanya.

Sesiapa yang menyeru kamu mempercepatkan

sesuatu urusannya, hendaklah kamu segera

melaksanakannya, sesiapa yang memohon
bantuan daripadamu, hulurkanlah bantuan
kepadanya dan sesiapa yang meminta

pertolongan daripadamu, hendaklah kamu
membantunya.*

Pada tempat lain pula, Imam AbiG Hanifah
menegaskan supaya para ilmuwan berurusan dan
melayani masyarakat awam dengan mempamerkan
akhlak yang baik. Bahkan Imam Abi Hanifah
menyarankan, jika boleh para ilmuwan perlu
menganggap masyarakat awam sebagai sebahagian
daripada diri mereka atau kaum keluarga sendiri. Hal ini
akan mewujudkan hubungan yang harmoni dan mereka
akan saling menghormati serta melengkapi antara satu
dengan yang lain.

Abu Hanifah juga melarang para ilmuwan membalas
keburukan atau kejahatan yang dilakukan oleh salah
seorang individu dalam kalangan masyarakat awam.
Mengkhianati amanah atau janji merupakan sifat yang
amat Kkeji dan tercela, maka para ilmuwan tidak
sepatutnya bersikap sedemikian. Mereka, bagi Imam Aba
Hanifah perlu menggambarkan sifat yang terpuji
walaupun kepada golongan yang melakukan keburukan
kepadanya. Mengenai sikap dan hubungan sebegini,
Imam Abu Hanifah berkata:

Bergaullah dengan manusia sepertimana

engkau melayani dirimu dan redhalah

daripada mereka sepertimana kamu redha
terhadap dirimu sendiri. Mintalah bantuan
untuk dirimu dengan cara menjaganya dan
mengawasi  keadaannya  (nafsu/jiwamu),
jangan kamu mengganggu orang yang tidak
mengganggumu, tinggalkanlah  perbuatan
menabur  fitnah (al-shaghab), dengarlah

[keluhan] mereka walaupun mereka daripada

orang Yyang tidak mendengar [nasihatmul].

Janganlah kamu memberati manusia lain

# Rujuk halaman 94-95 dalam makalah ini.

69



Mohd Anuar & Wan Suhaimi, , “Adab Ilmuwan menurut Aba Hanifah,” Afkar
Vol. 18 Issue 2 (2016): 43-102

(tukallif al-nas) dengan perkara yang mereka
sendiri  tidak memberatimu, redhakanlah
daripada mereka sebagaimana kamu redha
bagi diri kamu sendiri, dahulukan niat yang
murni (husn al-niyyah), amalkanlah kejujuran
dan  lemparkanlah  perasaan  sombong.
Berawaslah kamu daripada [melakukan]
khianat walaupun mereka mengkhianatimu,
tunaikanlah amanah kamu walaupun mereka
mengkhianatimu, hendaklah kamu berpegang
teguh dengan janji, peliharalah [dirimu]
dengan tagwa dan bergaullah dengan ahli
agama (ahl al-adyan) berdasarkan pergaulan
mereka denganmu.*’

Sifat-sifat murni seorang ilmuwan yang ditekankan
oleh Imam Aba Hanifah ini amat komprehensif kerana ia
merangkumi pelbagai anggota masyarakat termasuk
dengan mereka dari penganut agama lain juga. la juga
mencakupi pelbagai isu dan gejala kemasyarakatan
termasuk karenah dan sikap mereka yang tidak terdidik
dengan adab dan bermasalah dalam masyarakat. Semua
ini adalah suatu realiti dalam setiap masyarakat dan
setiap ilmuwan perlu sedar serta bersedia menghadapinya
sebagai seorang ilmuwan yang berperanan mendidik
masyarakatnya. Misi sebegini bukan mudah dan
memerlukan istigamah yang berpanjangan. Oleh itu tidak
menghairankan jika isu-isu sebegini turut ditegaskan oleh
Imam Abu Hanifah dalam Wasiyyah kepada muridnya
yang akan memulakan misi tarbiyah dalam masyarakat.

Demikianlah  beberapa adab ilmuwan yang
digariskan oleh Imam Abt Hanifah dalam Wasiyyah Abr
Hanifah li Tilmidhih Yusuf al-Samtt ini sebagai panduan
kepada muridnya Yiasuf bin Khalid al-Samti dan juga
para ilmuwan sehingga kini. Pesanan inilah yang terus

*" Rujuk halaman 96 dalam makalah ini.

dihayati dan diamalkan oleh para murid Abt Hanifah
selepasnya dan dinukilkan pula oleh mereka sebagai
panduan dan iktibar kepada para ilmuwan kini. Adab-
adab yang disarankan oleh Imam Abid Hanifah di atas
amat penting dan merangkumi segenap aspek kehidupan
seseorang ilmuwan iaitu adab ilmuwan terhadap diri
sendiri, adab terhadap ilmu, pengajaran dan
pembelajarannya, adab terhadap para guru, adab terhadap
ilmuwan lain dan juga adab terhadap masyarakat awam.
Kesemua adab yang disarankan ini jika dilazimi oleh para
ilmuwan kini khasnya, pasti akan menjamin diri mereka
dihormati dan disegani seterusnya mampu berperanan
sebagai seorang ilmuwan yang sebenar menurut kaca
mata Islam.

Tambahan pula, adab yang diketengahkan oleh
Imam Abu Hanifah dalam perbincangan di atas juga
mampu menyelesaikan permasalahan etika dan akhlak
yang timbul dalam kalangan para ilmuwan itu sendiri,
khasnya mereka yang terlibat dalam bidang pendidikan
Islam sama ada sebagai guru mahupun pentadbir di
pelbagai peringkat. Adab ini juga seterusnya berpotensi
menjadi asas dan model terbaik kepada etika profesion
perguruan Islam supaya para guru pendidikan Islam
menghayati tugas, tanggungjawab dan peranan mereka
sebagai guru dan sekaligus menjadi ilmuwan Islam
kepada para pelajar serta masyarakat awam. Ini kerana
Wasiyyah Imam Abi Hanifah ini juga menitikberatkan
aspek psikologi pengajaran di mana seseorang ilmuwan
perlu peka dengan keadaan psikologi sasarannya agar
mesej yang disampaikan dapat diterima dengan hati yang
terbuka dan harmoni.

Suntingan llmiah dan Terjemahan Teks Wagsiyyah Abt
Hanifah li Tilmidhih Yiisuf al-Samtt

a. Sumber Suntingan llmiah Teks dan Deskripsi

Manuskrip
Suntingan ilmiah merupakan suatu usaha untuk mengenal
pasti dan menyalin semula teks sesebuah karya supaya
kitab tersebut bertepatan dengan apa yang dinyatakan
oleh pengarang asal, ataupun yang hampir sama dengan
kehendak pengarangnya.” Proses penyunting ilmiah
bermula dengan mengenalpasti manuskrip Wasiyyah ini.
Terdapat beberapa manuskrip kitab wasiat ini yang
wujud dan penulis berjaya mendapatkan empat salinan
naskhah manuskrip asal sebagai sumber utama kepada
penyuntingan dan perbandingan teks.*

Naskhah-naskhah  tersebut  adalah  naskhah
Perpustakaan  British, London,  Sulaymaniyyah
Kutuphanesi, Istanbul, Universiti Raja Sa‘ud, Riyad dan
naskhah Universiti Islam, Madinah. Selain manuskrip-
manuskrip ini, penulis juga merujuk kepada teks wasiat
yang dinukilkan oleh al-Muwaffaq al-Makki dan al-

8 Beberapa kajian dan buku berkaitan metode suntingan ilmiah dan
prosedurnya adalah seumpama, Al-‘Umari, Akram Diya’, Dirasat
Tartkhiyyah Ma‘a Ta'‘ligah fi Manhaj al-Bahth wa Tahqiq al-
Makhgitat (Madinah: al-Jami‘ah al-Islamiyyah, 1983); al-Sayyid
Razaq al-Tawil, Mugaddimah fi Usil al-Bahth wa Tahqiq al-Turath
(Kaherah: Dar al-Huda, 1988); Ramadan ‘Abd al-Tawwab,
Manahij Tahqiq al-Turdath Bayn al-Qudama wa al-Muhaddithin
(Kaherah: Maktabah al-Khaniji, 2002); Wan Suhaimi Wan
Abdullah, “Kajian Manuskrip al-Mu ‘tabar fi al-Hikmah (Kitab al-
Nafs) Karangan Abu al-Barakat al-Baghdadi (547/1152): Ke Arah
Suatu Kaedah Suntingan llmiah Warisan Manuskrip Melayu
Islam”, AFKAR 6 (2005), 273-304.

% Secara umumnya, setakat pengetahuan penulis, terdapat 13 naskhah
manuskrip risalah ini. Brockelmann menyenaraikan 3 naskhah
manakala Sezgin pula menambah sebanyak 6 naskhah lagi. Senarai
yang dikemukakan oleh mereka berdua tidak termasuk manuskrip
daripada Perpustakaan British dan Universiti Raja Sa‘ud yang
dikemukakan dalam makalah ini. Lihat, Brockelmann, Tarikh al-
Adab, 261; Sezgin, Tarikh al-Turath, 1:48.

Kurdar1 sebagai sumber penyalinan dan perbandingan
teks. Hal ini akan menjamin teks yang dikemukakan ini
lebih berwibawa dengan gabungan antara naskhah
manuskrip dan apa yang dinukilkan oleh para sarjana
Islam.

Manuskrip pertama daripada Perpustakaan British di
London diperolehi dalam bentuk salinan
microfiche/microform yang tersimpan dalam koleksi
manuskrip timur di Perpustakaan Universiti Islam
Antarabangsa Malaysia. Manuskrip dengan nombor
rujukan OR 8523/3-5 ini mengandungi tiga kitab utama
Abt Hanifah, iaitu al-Figh al-Absat, Risalah ila ‘Uthman
al-Batt dan Wasiyyah Abi Hanifah li Tilmidhih Yisuf al-
Samti. la selesai disalin pada tahun 1111H. Manuskrip ini
berada dalam keadaan yang baik dan lengkap, kecuali
baris pertama agak kurang jelas disebabkan dakwat yang
digunakan telah luntur. Tulisannya pula agak kecil dan
rapat tetapi masih boleh dibaca dengan jelas, kadang-kala
penyalin menulis tanda baris pada perkataan supaya
selaras dengan tatabahasa Arab.

Dalam kumpulan manuskrip ini, teks Wasiyyah ini
ditulis hanya pada dua muka surat dalam satu folio
sahaja, iaitu muka surat 33(a) sehingga 33(b). Setiap
bahagian manuskrip mengandungi lebih kurang 24 baris
manakala setiap baris mengandungi lebih kurang 13
patah perkataan. Selain itu, pada sebelah tepi dan dalam
manuskrip ini pula terdapat beberapa catatan yang dibuat
oleh penyalin manuskrip yang merujuk kepada catatan
pembetulan dan juga penjelasan terhadap istilah yang
kurang difahami.

Hal ini disebabkan terdapat beberapa istilah dan
tulisan yang agak kurang jelas dan memerlukan komentar
atau catatan tambahan daripada penyalin. Pada
pengamatan penulis, manuskrip ini merupakan manuskrip
yang lengkap dan terawal yang ditemui dan ia
dijadikannya sebagai sumber utama (naskhah umm) bagi

suntingan ini. Manuskrip ini dicatat dalam teks suntingan
dengan simbol huruf ba’ (<).

Gambar 1: Halaman Pertama Manuskrip British

Gambar 2: Halaman Terakhir Manuskrip British

Sumber kedua kepada suntingan teks Wasiyyah Abt
Hanifah i Tilmidhih Yiasuf al-Samti ini ialah naskhah
Asir  Afandi daripada Sulaymaniyyah Kutuphanesi,
Istanbul dengan nombor rujukan 437-314900009 dan
437-314900010. Manuskrip ini selesai disalin selepas
Solat Jumaat pada 20 Sya‘ban, tahun 1209H. Manuskrip
ini berada dalam kumpulan yang sama dengan manuskrip
wasiat Abt Hanifah yang lain. Struktur fizikal manuskrip
ini berada dalam keadaan yang baik, lengkap dan
tulisannya agak kecil, condong tetapi masih boleh dibaca
dengan jelas. Teks Wasiyyah ini ditulis hanya pada dua
muka surat dalam dua folio sahaja, iaitu muka surat 9(a)
sehingga 9(b).

Pada bahagian atas muka depan manuskrip, penyalin
menyatakan sedikit latarbelakang Yasuf bin Khalid al-
Samtt yang dinukilkan daripada pendapat al-Saymart
sebagai permulaan kepada penyalinan Wasiyyah ini.
Setiap bahagian manuskrip mengandungi lebih kurang 25
baris manakala setiap baris mengandungi lebih kurang 17
patah perkataan. Selain itu, terdapat rubrikasi pada
permulaan ayat bagi setiap wasiat yang disampaikan oleh
Imam Abi Hanifah, penyalin menulisnya dengan dakwat
berwarna merah. Pada sebelah tepi manuskrip ini pula
terdapat dua catatan yang merujuk kepada catatan
pembetulan yang dibuat oleh penyalin manuskrip.
Manuskrip ini dicatat dengan simbol huruf ‘ayn (g).

Gambar 3: Halaman Pertama Manuskrip Asir Afandi

Gambar 4: Halaman Kedua Manuskrip Asir Afandi

Sumber ketiga kepada penyuntingan teks Wasiyyah
ini ialah manuskrip Universiti Raja Sa‘ud, Riyadh, Arab
Saudi. Penulis memperolehi manuskrip ini melalui
khidmat atas talian yang dikendalikan oleh pihak
universiti tersebut melalui rangkaian web
(http://makhtota.ksu.edu.sa/). Nombor rujukan manuskrip
tersebut ialah 218 z.s 2234. Tarikh selesai penyalinan
manuskrip ini tidak dinyatakan secara jelas namun hal ini
dinyatakan oleh para pengkaji di universiti tersebut
bahawa manuskrip ini disalin sekitar kurun ke-13H.

Manuskrip ini berada dalam keadaan yang baik,
lengkap dan tulisannya agak nipis, namun masih boleh

77



Mohd Anuar & Wan Suhaimi, , “Adab Ilmuwan menurut Aba Hanifah,” Afkar
Vol. 18 Issue 2 (2016): 43-102

dibaca dengan baik. Teks Wasiyyah ini ditulis pada tiga
folio dan setiap folio mengandungi dua bahagian, iaitu
bermula pada 3(b) sehingga 5(b) pada folio berikutnya.
Setiap bahagian manuskrip mengandungi lebih kurang 16
baris manakala setiap baris mengandungi lebih kurang 8
patah perkataan. Dalam edisi Wasiyyvah ini, penulis
mencatat manuskrip ini dengan simbol huruf sin ().

Gambar 5: Halaman Pertama Manuskrip Universiti Raja Sa’ud

Gambar 6: Halaman Terakhir Manuskrip Universiti Raja Sa’ud

Manuskrip keempat bagi penyuntingan teks
Wasiyyah Abt Hanifah Li Tilmidhih Yisuf al-Samti ini
ialah manuskrip yang diperolehi daripada Universiti
Islam, Madinah, Arab Saudi, bernombor 9533-00000146-
147. Tarikh selesai penyalinan manuskrip ini juga tidak
dinyatakan oleh penyalin. la berada dalam keadaan yang
baik, lengkap dan tulisannya agak nipis, namun masih
boleh dibaca dengan baik.

Teks Wasiyyah ini ditulis pada satu folio sahaja,
manakala setiap folio mempunyai dua bahagian, iaitu
bermula pada 147(b) sehingga 148(b) pada folio
berikutnya. Setiap bahagian manuskrip mengandungi
lebih kurang 28 baris manakala setiap baris mengandungi

lebih kurang 12 patah perkataan. Pada tepi bahagian
pertama pula dicatat perkataan pertama bahagian kedua
sebagai kesinambungan teks (za ‘qibiyyah). Manuskrip ini
dicatat dalam teks suntingan Wasiyyah dalam makalah ini
dengan simbol huruf jim (z).

Gambar 7: Manuskrip Universiti Islam Madinah

Sumber lain bagi edisi Wasiyyah Abi Hanifah li
Tilmidhih Yasuf al-Samti ini ialah edisi bercetak yang
berupa nukilan para sarjana Islam dalam karya mereka
semasa memerihalkan latarbelakang dan ketokohan
Imam Abu Hanifah dalam keilmuan. Sumber bercetak ini
penting sebagai sumber tambahan dan sumber yang akan
menjelaskan serta mengesahkan Wasiyyah ini dan
teksnya sebagai karya sah Imam Abu Hanifah. Semasa

menyiapkan suntingan ilmiah ini, dua sumber yang telah
dicetak digunakan, iaitu edisi al-Makki dan al-Kurdari.

Wasiyyah Abt Hanifah i Tilmidhih Yisuf al-Samtt
dalam edisi al-Makki ini merupakan sebahagian daripada
teks yang dinukilkan oleh al-Muwaffaq bin Ahmad al-
Makk1 dalam karyanya bertajuk Mandqib Abt Hanifah.
Buku ini dicetak oleh Dar al-Kitab al-‘Arabi di Beirut
pada tahun 1981.*° Nukilan teks dalam kitab ini terdiri
daripada empat halaman bermula daripada halaman 365
hingga 368. Sebelum teks ini dinukilkan, al-Makki turut
menjelaskan sedikit latar belakang peristiwa bagaimana
Yisuf bin Khalid al-SamtT mula mengenali dan belajar
dengan Imam Abii Hanifah.

Teks yang dinukilkan dalam cetakan ini adalah
lengkap dan sama dengan teks yang disalin daripada
keempat-empat manuskrip di atas. Tulisannya juga jelas
kerana penyuntingnya telah menyusun perenggan serta
mencatat tanda bacaan yang berkaitan seperti koma,
noktah dan sebagainya. Selain itu, cetakan ini juga
dilengkapi dengan anotasi ringkas untuk menjelaskan
perbandingan dan maksud teks. Dalam suntingan ilmiah
ini, penulis mencatat edisi teks nukilan ini dengan simbol
huruf mim ().

Sumber cetakan kedua ialah edisi al-Kurdari. Hafiz
al-Din bin Muhammad al-Kurdari dalam karyanya
Mandaqib Abi Hanifah ini hanya menukilkan sebahagian
sahaja daripada teks Wasiyyah Abi Hanifah i Tilmidhih
Yisuf al-Samti. Kitab ini juga dicetak oleh Dar al-Kitab
al-‘Arabi di Beirut pada tahun 1981.** Wasiyyah yang
dikemukakan dalam kitab ini terdiri daripada tiga
halaman sahaja, iaitu bermula daripada halaman 360
hingga 362. Sebelum teks ini dinukilkan, al-Kurdari
seperti juga al-Makki menjelaskan sedikit latar belakang

%0 Al-Makki, Mandgib, 365-68.
*! Ibid., 360-65.
52 Al-Kurdari, Mandagib, 360-62.

peristiwa bagaimana Yiasuf bin Khalid al-SamtT mula
mengenali dan belajar dengan Imam Abi Hanifah.>

Teks yang dinukilkan dalam cetakan ini adalah sama
dengan teks yang disalin daripada keempat-empat
manuskrip di atas. Tulisannya dalam edisi ini jelas,
ditulis tanpa perenggan dan ditambah tanda bacaan yang
berkaitan seperti koma, noktah serta tiada anotasi dibuat
untuk menjelaskan maksud teks. Nukilan ini ditandakan
dengan simbol huruf kaf ().

b. Terjemahan Teks Wasiyyah Abt Hanifah i

Tilmidhihi Yasuf al-Samitt
Semasa menterjemah teks Wasiyyah Abi Hanifah i
Tilmidhih Yasuf al-Samti ini, penulis cuba sekadar
termampu untuk mengekalkan dan meraikan gaya bahasa
asal kitab tanpa mengabaikan gaya bahasa Melayu.
Walau bagaimanapun, ia membawa sedikit kesulitan
kepada penulis khasnya apabila berhadapan dengan
keunikan gaya bahasa Arab yang memerlukan beberapa
pertimbangan dibuat. Kedua-dua wunsur ini tidak
dinafikan telah mempengaruhi gaya bahasa terjemahan
yang dihasilkan dalam makalah ini.

Dari segi susunan dan pembahagian perenggan,
penulis menyusun berdasarkan teks suntingan yang
dikemukakan dalam makalah ini. Susunan sebegini
bertujuan memudahkan pengkaji lain dan para pembaca
merujuk kepada teks asal yang telah disunting.
Penjelasan dan istilah asal yang digunakan oleh Abi
Hanifah kadang-kala dikekalkan sekiranya perlu dan
ditulis dalam kurungan bulat ( ), manakala kata-kata
tambahan yang ditambah oleh penulis bertujuan untuk
menjelas dan melengkapkan lagi struktur ayat pula ditulis
dalam kurungan siku [ ]

%3 |bid., 360-65.

Terjemahan Teks Wasiyyah al-lmam Abt Hanifah
Radiyallah ‘anh kepada Muridnya Yasuf Bin Khalid
Bin ‘Umar al-Samti

Dengan nama Allah yang Maha Pemurah lagi Maha
Pengasihani

Ini adalah wasiat Imam Abt Hanifah radiyallah ‘anh
untuk muridnya Ytsuf bin Khalid bin ‘Umar al-Samti al-
Basri radiyallah ‘anh yang disampaikan ketika mana dia
meminta izin daripada Ab@ Hanifah untuk pulang (al-
khurij) ke negaranya, Basrah. Maka Abt Hanifah berkata:
Jangan [kamu pulang lagi] sehingga aku kemukakan
(atagaddam) kepada kamu dengan sebuah wasiat
berkenaan perkara-perkara yang penting untukmu (fima
tahtaj ‘ilayh) dalam pergaulanmu (mu ‘asharah) dengan
manusia, [juga tentang] pelbagai kedudukan para
ilmuwan, pendidikan diri (za’dib al-nafs), pengurusan
rakyat [dan pelajar], menangani [golongan] khas dan
awam (riyadah al-khdassah wa al-‘ammah) serta
pemahaman [tentang] urusan orang awam supaya nanti
apabila kamu keluar [ke khalayak masyarakat] dengan
ilmumu, kamu sedia memiliki alat [dan bekalan] yang
berguna untuk kamu (fuslih lak), yang akan menghiasi

. 149
e
C/U -8 9 5150
I3 Bkl 5150y gl S et Ll By e ] e DMl S ) 0y o 4 ™

U5 B els O UL iy 18 5 0 Gl Oy b ekly e F 4 i e E e LTy Yl ek

91



Mohd Anuar & Wan Suhaimi, , “Adab Ilmuwan menurut Abt Hanifah,” Afkar
Vol. 18 Issue 2 (2016): 43-102

dirimu dan tidak akan merosakkan kamu (tushinuk).
Ketahuilah bahawasanya apabila buruk pergaulan kamu
dengan manusia (asa’t ‘ishrah al-nas), [maka] mereka
akan menjadi musuh kepada kamu walaupun mereka [itu
daripada kalangan] bapa dan ibu [kamu sendiri],
[sebaliknya] jika baik pergaulan kamu dengan manusia
daripada sesuatu kaum [walaupun] mereka bukan kaum
kerabat [kamu], [maka] mereka akan menjadi [seperti]
kerabat [kamu juga]. Kemudian beliau (Abli Hanifah)
menambah dengan berkata kepadaku: Bersabarlah satu
hari [lagi] supaya aku dapat meluangkan [masa] (afrigh)
untukmu dan dapat menghimpunkan fikiranku (hammi)
untukmu, seterusnya memperkenalkan kepada kamu
sesuatu yang kamu akan berterima kasih kepadaku (ma
tahmaduni) dan kamu akan jadikannya panduan buat
dirimu, [sesungguhnya] tiada fawfig melainkan dengan
tawfig daripada Allah SWT.

Maka tatkala sampainya tempoh tersebut (al-mi‘ad)
Abu Hanifah berkata: Aku nyatakan (akshif) kepada kamu
tentang perkara yang telah aku hajatkan ( ‘azamt) seolah-
olah aku [ada] bersama-sama kamu ketika kamu
memasuki Basrah. Kamu berhadapan dengan tentangan
para pembangkang dan penentang kamu, dan [mungkin]
kamu mengangkat dirimu dalam kalangan mereka dan
mengatasi mereka dengan ilmu kamu, lalu kamu menahan
diri dari bergaul dengan mereka, seterusnya kamu
menyisihkan mereka dan mereka [turut] menyisihkan
kamu, kamu mencerca mereka dan mereka [juga]
mencerca kamu, kamu menghukum mereka sesat dan
mereka [turut] menghukum kamu sebagai sesat, bahkan
masing-masing saling membid‘ahkan antara satu sama
lain. Akibatnya, celaan tersebut turut terkait dengan kami
dan kamu, lalu kamu merasakan perlu berpindah dan
menjauhkan diri daripada mereka. [Namun, tindakan dan
keputusan] itu bukanlah suatu pendapat [yang tepat],
kerana sesungguhnya bukanlah seseorang itu berakal

sekiranya dia tidak memberi perhatian (lam yudar)
terhadap mereka yang memerlukan perhatiannya [daripada
kalangan masyarakat dan pelajar, secara berterusan]
sehinggalah Allah Ta‘ala mengurniakan baginya jalan
penyelesaiannya.

Yusuf al-Samtt berkata: Sesungguhnya aku
berpegang dengan apa yang beliau telah katakan (wa
lagad kunt ‘ald ma gal). Kemudian Abi Hanifah
radiyallah ‘anh berkata: Apabila kamu memasuki Basrah;
manusia  (penduduk di sana) akan menyambut
kehadiranmu, menziarahimu dan mengetahui hak kamu.
Maka kamu layanilah (fa anzil) setiap lelaki dalam
kalangan mereka sesuai dengan kedudukan mereka
(manzilatah), dan [hendaklah] kamu memuliakan
golongan yang memiliki kemuliaan (ahl al-sharaf),
agungkanlah para ilmuwan, hormatilah golongan tua (al-
shuyiikh), berlembutlah (/atif) dengan golongan muda (al-
ahdath), dekatilah orang awam dan rumah golongan
peniaga serta rumah orang-orang yang baik (ashab al-
akhyar). Jangan kamu memandang ringan terhadap sultan
(penguasa), jangan kamu menghina orang yang ingin
berjumpa denganmu (yugsiduk), jangan engkau rendahkan
maruahmu terhadap mereka, jangan kamu sekali-kali
menceritakan rahsiamu kepada seseorang, jangan kamu
mempercayai  persahabatanmu  dengan  seseorang
sehinggalah kamu mengujinya (tamtahinah), jangan kamu
melayani (tukhadim) [perkara] yang remeh (khasis) dan
tidak berguna (wadri‘), jangan kamu katakan [sesuatu]
ucapan yang pada zahirnya akan mengingkari dirimu
[sendiri]. Berawaslah kamu (wa iyyak) daripada
memperluaskan  (al-inbisar)  [percakapan]  dengan
golongan yang bodoh (al-sufaha’), jangan kamu
menjawab pelawaan [mereka] dan jangan [pula] menerima
hadiah [daripada mereka]. Kamu mestilah bijak
mengambil hati (al-mudarat), bersabar, cekal (al-ihtimal),
berakhlak baik, berlapang dada, memperelokkan pakaian,

memperbanyakkan memakai bau-bauan, dan hendaklah
kamu memperdekatkan (menyesuaikan) majlis
[pengajaranjmu pada waktu-waktu yang diketahui
(sesuai). Luangkanlah untuk dirimu suatu masa lapang
(khulwatan) yang membolehkan kamu menyelesaikan
keperluanmu, hendaklah kamu kehadapan dalam
membetulkan  (tagwimihim) dan mendidik mereka
(pelajar-pelajar) (ta’dibihim) dengan dirimu sendiri,
[kerana] sesungguhnya ini akan mengekalkan perkara
(ilmu) yang ada pada kamu dan juga [akan] menggalakkan
kamu [untuk terus mendidik] (ahibu lak).

Hendaklah kamu menjaga solatmu, berikanlah
makananmu  [kepada yang memerlukan] kerana
sesungguhnya orang yang bakhil tidak akan mulia sama
sekali (ma sada bakhil gatt). Hendaklah kamu mempunyai
orang kepercayaan (bitanah) yang akan mengenalkan
kepada kamu akan golongan yang terpilih (akhyar al-nas),
maka apabila kamu mengetahui suatu keburukan
[mereka], maka kamu tingkatkan [usaha untuk]
memperbaikinya, sebaliknya jika kamu mengetahui suatu
kebaikan [mereka], maka hendaklah kamu pertingkatkan
galakan (rughbah) dan perhatian terhadap perkara
tersebut. Berjanjilah untuk menziarahi sesiapa yang
menziarahimu dan yang belum menziarahimu, lakukanlah
kebaikan (ahsin) kepada sesiapa yang berbuat baik atau
yang membuat jahat terhadapmu, berikanlah kemaafan
dan suruhlah [manusia] melakukan kebaikan, abaikanlah
perkara yang sia-sia (/@ ya‘nik), tinggalkanlah segala
perkara yang menyakitimu dan bersegeralah dalam
menunaikan segala hak-hak [yang
dipertanggungjawabkan]. Sesiapa yang sakit dalam
kalangan saudara-saudaramu, maka hendaklah kamu
sendiri menziarahinya dan juga kamu menghantarkan
utusanmu untuk menziarahinya, sesiapa dalam kalangan
mereka yang tidak ditemui maka hendaklah kamu
menjejaki (bertanya) hal keadaannya dan sesiapa yang

tidak peduli (ga‘ad) tentang kamu dalam kalangan
mereka, maka janganlah  kamu juga  tidak
mempedulikannya. Sambungkanlah hubungan dengan
sesiapa yang memutuskannya, muliakanlah sesiapa yang
bertandang kepadamu, maafkanlah bagi orang yang
melakukan kejahatan terhadapmu. Sesiapa dalam kalangan
mereka mengatakan (takallam) [perkara yang] buruk
terhadap kamu, maka kamu hendaklah membalasnya
dengan perkataan yang baik dan indah (bi husn jamil).
Sesiapa yang mati dalam kalangan mereka, maka
hendaklah kamu menyempurnakan hak mereka, sesiapa
yang bergembira [dengan sesuatu] maka ucapkanlah
tahniah kepadanya, [manakala] sesiapa yang ditimpa
musibah, ucapkanlah takziah kepadanya. Sesiapa yang
ditimpa kebimbangan (hamm) pula, maka tunjukkanlah
perasaan belas-simpati kepadanya terhadap apa yang
menimpanya. Sesiapa  yang menyeru kamu
mempercepatkan sesuatu urusannya, hendaklah kamu
segera melaksanakannya, sesiapa yang memohon bantuan
daripadamu, hulurkanlah bantuan kepadanya dan sesiapa
yang meminta pertolongan daripadamu, hendaklah kamu
membantunya.

Zahirkanlah kasih sayang kamu (al-tawaddud)
kepada manusia semampu yang mungkin dan ucapkanlah
salam walaupun kepada golongan yang mencela[mul].
Apabila kamu dan [beberapa] orang lain berhimpun
[dalam] satu majlis, atau kamu bersama mereka [dalam]
sebuah masjid dan berlaku beberapa masalah, kemudian
mereka mendalami (khadi) masalah tersebut dengan
[pelbagai pendapat yang] berbeza dengan pendapatmu,
maka [lebih baik] kamu tidak lagi menzahirkan
(merumitkan lagi) khilaf kepada mereka. Sekiranya kamu
ditanya tentangnya, kamu jawablah dengan jawapan yang
diketahui umum, kemudian kamu katakan kepada mereka
[pbahawa] dalam permasalahan itu [terdapat beberapa]
pendapat yang lain iaitu pendapat sekian dan hujahnya

sekian-sekian (wa huwa kadha wa hujjatuh kadha).
Apabila mereka mendengar pendapat kamu, maka mereka
akan mengetahui kedudukan dan kemampuan kamu, dan
sekiranya mereka berkata: Ini pendapat siapa? Maka
katakan: Pendapat sebahagian ahli fekah (fugaha’).
Apabila mereka tetap dengan pendapat tersebut dan
menyenanginya, mereka akan mengetahui kemampuan
kamu dan mereka juga akan mengagungkan
kedudukanmu.

Hendaklah kamu menyampaikan kepada orang yang
berselisih  faham denganmu sesuatu ilmu [yang
menyebabkan] mereka berfikir tentangnya dan pastikan
setiap seorang daripada mereka mengingati sedikit
sebanyak ilmu [yang disampaikan itu]. Kemudian, kamu
terangkan kepada mereka ilmu yang jelas dan mudah
(bijaliyy al- ilm), dan bukan [perbahasan yang] mendalam
(dagigah). Kadang-kala kamu hendaklah bergurau dan
bercakap-cakap dengan mereka kerana hal ini akan
membina hubungan kasih sayang dan [menjadikan
mereka] sentiasa berterusan dalam mempelajari ilmu
(muwazbah  al-‘ilm). Kadang-kadang berilah juga
makanan kepada mereka (membuat jamuan) dan
tunaikanlah keperluan mereka. Kamu juga hendaklah
mengetahui  kemampuan mereka dan lupakanlah
kesalahan-kesalahan  kecil yang mereka lakukan
(zallatahum). Hendaklah kamu berlemah-lembut dan
bertolak-ansur dengan mereka, jangan [pula] kamu
menzahirkan kepada seseorangpun dalam kalangan
mereka akan paksaan dan tekanan (dig al-sadr wa dajr)
dan hendaklah kamu menjadi seperti salah seorang
daripada kalangan mereka. Bergaullah dengan manusia
sepertimana engkau melayani dirimu dan redhalah
daripada mereka sepertimana kamu redha terhadap dirimu
sendiri. Mintalah bantuan untuk dirimu dengan cara
menjaganya dan mengawasi keadaannya (nafsu/jiwamu),
jangan  kamu mengganggu orang Yyang tidak

mengganggumu, tinggalkanlah perbuatan menabur fitnah
(al-shaghab), dengarlah [keluhan] mereka walaupun
mereka daripada orang Yyang tidak mendengar
[nasihatmu]. Janganlah kamu memberati manusia lain
(tukallif al-nas) dengan perkara yang mereka sendiri tidak
memberatimu, redhakanlah daripada mereka sebagaimana
kamu redha bagi diri kamu sendiri, dahulukan niat yang
murni  (husn al-niyyah), amalkanlah kejujuran dan
lemparkanlah perasaan sombong. Berawaslah kamu
daripada [melakukan] khianat walaupun  mereka
mengkhianatimu, tunaikanlah amanah kamu walaupun
mereka mengkhianatimu, hendaklah kamu berpegang
teguh dengan janji, peliharalah [dirimu] dengan taqwa dan
bergaullah dengan ahli agama (ahl al-adyan) berdasarkan
pergaulan mereka denganmu. Maka sesungguhnya jika
sekiranya kamu berpegang teguh dengan wasiatku ini, aku
berharap agar kelak kamu selamat dan hidup dalam
keadaan sejahtera, insha’ Allah Ta‘ala.

Tamat

Kesimpulan
Perbincangan mengenai adab para ilmuwan khasnya yang
berkait dengan proses pendidikan, merupakan suatu topik
yang banyak diberi perhatian oleh sarjana pendidikan
Islam. Mereka menghasilkan pelbagai karya dalam
menjelaskan persoalan ini. Dengan mengamalkan adab
yang tepat, para sarjana Islam menyimpulkan bahawa
matlamat pendidikan Islam yang sebenar akan berjaya
dicapai. Proses pendidikan tanpa adab yang baik akan
mencacatkan pelaksanaannya seterusnya menjejaskan
matlamat pendidikan tersebut. Oleh yang demikian,
usaha mengetengahkan warisan pendidikan para ilmuwan
Islam terdahulu seperti karya Imam Aba Hanifah ini amat
penting dan bernilai demi membincangkan secara khusus
adab yang sepatutnya dilazimi oleh para ilmuwan.
Berdasarkan perbincangan yang dikemukakan,
terdapat beberapa adab ilmuwan yang digariskan oleh

Imam Abu Hanifah dalam Wasiyyah Abt Hanifah li
Tilmidhih Yasuf al-Samtr ini. Adab yang dijelaskan oleh
Imam Abt Hanifah ini amat penting dan menyeluruh.
Beliau menjelaskan adab ilmuwan terhadap diri sendiri,
adab terhadap ilmu, pengajaran dan pembelajarannya,
adab terhadap para guru, adab terhadap ilmuwan lain dan
juga adab terhadap masyarakat awam. Adab yang
dikemukakan oleh Imam Abu Hanifah ini jika diamalkan
dan dilazimi oleh para ilmuwan Kkini khasnya, akan
menjamin diri mereka dihormati dan disegani seterusnya
diiktiraf sebagai seorang ilmuwan yang sebenar.

Selain itu, adab-adab tersebut sebenarnya berpotensi
untuk menyelesaikan permasalahan etika dan akhlak
dalam kalangan ilmuwan. la sepatutnya diketengahkan
sebagai asas dan model terbaik kepada etika profesion
perguruan Islam supaya para guru pendidikan Islam dapat
menghayati tugas, tanggungjawab dan peranan mereka
sebagai guru dan sekaligus menjadi contoh ikutan kepada
para pelajar serta masyarakat awam.

